






G aurkoan, lanera! Uda azkenak 
eta udazkenaren hasierak ba-
dute garai bitxia izateko nahi-
ko zantzu, aizkomenteko urte 

arrunt xamarretan, behintzat. Eguz-
ki-mugaren indarrik ez du, baina ekino-
zioa izateak eransten dio mugarri izaera 
nabarmena bizidun guztientzat, gure-
tzat izan ezik, seko mozolotuta baikaude. 
Ekinozioak gau ilunak eta egun argiak 
iraupen bera izatea dakar, ha-
mabizkona. 

Gu ez besteko animaliek 
eta landareek ederki igartzen 
diote. Batzuentzat bukaeraren 
hasiera da eta beste batzuen-
tzat hasierari ekiteko sasoia. 
Bizitzaren bukaera bizitzen 
ari direnen azken etekinak 
orain jasoko ditugu, adibidez 
piper (Capsicum annuum), to-
mate (Solanum lycopersicum), 
alberjinia (Solanum melonge-
na), kuiatxo (Cucurbita pepo 
var. pepo), kuia (Cucurbita 
pepo) eta abarrena. Beste ba-
tzuk urteko zikloa amaitzen ari 
dira, eta urteko mozkina orain 
eskaintzen dute: sagarrondoa 
(Malus domestica), mahatson-
doa (Vitis vinifera), elorri beltza 
(Prunus spinosa) eta abar.

Beste landare sail bat, ne-
guzalea, haziak hozitu eta hazi 
horiek barren-barrenean pil-
piraka daramaten bizitza bis-
taratzeko grinaz dago. Bada-
kite: egun hotz-motzak datoz, 
bizigiro dute. Sukaldean lurrin 
laguntzaile izango ditugun be-
larrak ereiteko unea da. Perre-
xila (Petroselinum majus) da 
ohikoena; izan ere, maiatzeko 
perrexila urte osorako, iraile-
koa betirako. Ez dira egunero 

darabilzkigunak, baina gero eta gehiago 
usaintzen dira mahaietan. Porru-tipula 
(Allium schoenoprasum), adibidez. Zen-
baitek “tipulina” esaten diote, jasotzeko 
ez den eta jeneralean gordinik jaten den 
tipula berde gaztearekin (Allium cepa 
var. cepa) nahasiz; tipula jende horre-
kin oratu dugun zikulusaltsak aparteko 
artikulu bat eskatzen du, ea behingoz 
izenak eta izaerak behar bezala lotzen 

ditugun. Hori, letorkeenean jango dugun 
porru-tipula, orain erein. Gure artean ez 
oso aspaldikoak, baina dagoeneko oso 
ezagunak ditugun errukulak ere (Diplo-
taxis tenuifolia, Diplotaxis muralis, Eru-
ca sativa eta Eruca vesicaria) oraingoak 
dira; orain erein eta “betiko” izango duzu 
ahoan bere mikaztasun fina. Erein laurak: 
bakoitzak bere dasta propioa du, alde-
raezina, mingaina dantzan jartzen due-

na. Aneta edo ezamihilua da 
bestea (Anethum graveolens); 
“anedo”, “anis-belar”, “merellu” 
eta “mihilu” ere esaten zaio. 
Ez dugu geureganatua, baina 
belaun bat nahikoa izango du 
gure ahoko zerua lurruntzeko. 
Hostoak, fruituak, haziak eta 
adar berdeak, dena erabilga-
rria du. Hartu aurrea atzeari 
eta erein urrian gaurtik atzera 
baratzean izateko. Bada beste 
belar bat ezagunxeagoa du-
guna, martorria edo zilantroa 
(Coriandrum sativum). Hau 
mahairen batean egokitzea ez 
harritu, bere dasta jende gero 
eta gehiagok atsegin du. Eza-
gutzen ditut hazia erein eta 
landare txukun xamarra iza-
teko moldatu ezinik ibiltzen 
direnak. Jendea uda partean 
gogoratzen da martorriarekin 
eta berari freskura gustatzen… 
Orain erein eta egun luzeak 
etorri arte jango duzu. 

Belar horiek denek beretza-
ko baratzeko txoko bereizi bat 
eskatzen dute. Eguzkitan ahal 
bada, bertan gozo biziko dira 
eta loratzen eta haziak ontzen 
utziz gero, bere gisa ugalduko 
dira eta etengabeko uzta izan-
go duzu, urte luzetarako. Urri-

giro, ereingiro. 

Zilantroa (Coriandrum sativum).  
Orain erein eta egun luzeak etorri arte jango duzu.

Duela hamaika urte, 2015eko irai-
lean bukatu zituzten Etxalarko 
(Nafarroa) Maira okindegiko 
obradorearen lanak, eta ogia egi-

teari ekin zioten Aloña Gonzalez Bereauk 
eta Ander Amundarain Hernandezek. 
"Aldaketarako gogoz, Etxalarrera etorri 
ginen bizitzera familiako etxera, eta ogia-
rekin probak egiten hasi ginen", azaldu 
ditu hastapenak Gonzalezek. Ingurumen 
zientziak ikasi zituen berak, 
eta agroekologiaren eta elika-
dura burujabetzaren bueltako 
hainbat egitasmotan lanean 
aritua zen, dinamizatzaile 
gisa. 2015ean jauzia eman eta 
eskuak ama orez eta irinez zi-
kintzera pasatu ziren. 

“ASTRIE” HARRIZKO 
ERROTA
Laneko proiektua baino, bizi 
proiektu gisa ulertzen dute 
Maria okindegia Gonzalezek 
eta Amundarainek, eta ogia 
zergatik aukeratu zuten gal-
detuta, honela dio: "Ogia beti 
asko gustatu izan zait, eta na-
turara hurbiltzeko, herri batean bizitzeko 
eta familia hemen hazteko modua izan zi-
tekeela iruditzen zitzaigun". Elikagai oso 
konpletoa iruditzen zaio, hartzidura pro-
zesuari esker mikrobiotarako lagungarri 
delako. Behin ogibidea aukeratuta, obra-
tzailea eraikitzeari ekin zioten eta ogia 
egiten hasi ziren. 

Duela bizpahiru urte, berriz, bes-
te jauzi garrantzitsu bat eman zuten 
proiektuan: "Hasierako urteetan ez ge-
nuen errotarik, baina duela bi edo hiru 
denboraldi hasi ginen 'Astrie' moduko 
errotarekin irina egiten. Frantziako As-
trie anaiek asmatutako harrizko errota 
da, nekazariei autonomia emateko as-
moz diseinatu zutena", azaldu du. Aurre-
tik ere harremana zuen bikoteak Biolu-

rreko okin taldearekin, baina errota jarri 
zutenetik zuzeneko elkarlanean ari dira, 
eta zerealak –gari, espelta, zekale nahiz 
artabeltza– taldean erosten dituzte. "Ne-
kazariei zuzenean erosten diegu gehie-
na, eta irailean okin probak egiten ditu-
gu hainbat zereal motekin ogia egin eta 
zeintzuk hartu aukeratzeko". Gonzalezek 

azpimarratu du errota eskuratzea aurre-
rapen handia izan dela, ogiak freskota-
sunean eta bitaminetan irabazten baitu 
irina egin eta segituan erabilita. 

ESKUALDEKO PROIEKTUETAN 
SARETUTA
Ogia, opiltxoak eta pastak ekoizten dituz-
te gaur egun Maira okindegian, eta batik 
bat kontsumo elkarte eta denda txikietan 

saltzen dute, eskualdean bertan, 
Beran eta Donezteben, eta Gipuz-
koan, Txingudin eta Oarsoaldean. 
Azokak puntualki egiten dituzte, 
eta enkargu bidez ere egiten dute 
banaketa. 

Ekoizpenaz eta salmentaz 
gain, bisitak ere antolatzen ari 
dira Maira okindegiko kideak, 
eta eskualdeko hainbat proiek-
tutan inplikatuta daude. "Esate-
rako, Lurretik Ikasiz proiektuan 
sartu gara. Baztan, Malerreka eta 
Bortzirietako ekoizleen artean 
sortu den taldea da, eta etxal-
deetara bisitak eta gu geu esko-
letara joatea eskaintzen dugu", 
gehitu du. Eskualdeko hainbat 

eskoletan ari dira nekazaritzaren eta 
ekoizpenaren inguruko tailerrak ema-
ten. "Gailetak egiten ditugu, ama orea-
ri buruz hitz egiten diegu, eta saiatzen 
gara sentsazio eta pertzepzioen bidez 
erakusten, azaltzen hemen bertan di-
tugun baliabideekin zenbat gauza egin 
ditzakegun", dio. 

GARAZI ZABALETA
@TIRIKITRANN

MAIRA

OGIA, BIZITZAKO  
PROIEKTU ETXALARREN

Hamaika antzezlan eta film zuzenduta, 
bere karreraren amaieran jaso du 
Mike Leighek urrezko maskorra. 
Tender Loving Care filmari eman 

diote sari preziatua, ziurrenik zuzendari 
britainiarraren azkena izango denari: 
83 urte beteak ditu, eta mugikortasun 
arazoak medio, saria birtualki jaso du. 
Filmak ondo islatzen ditu Leighek bere 
ibilbide osoan jorratu dituen gaiak, 
langile klasea eta bere bizipenak izan 
baititu protagonista bere lanetan. 
Oraingo pel ikulan,  zaintza  dago 
erdigunean. Amy da protagonista, eta 
senarrarengandik bananduta, Rosie 
lagunaren etxera joango da bizitzera; 
gizarte-langileak dira biak. Lan egiten 
duten sektorea ez ezik, familia eta 

lagunarteko zaintza da istorioari forma 
ematen diona, eta berau ulertzeko 
duten manera. 

Aurtengo nobedadea jatorrizko 
musika onenaren saria izan da, 
Donostiako Zinemaldiaren historian 
lehen aldiz eman dutena. Amine 
Bouhafak jaso du, 7h40 ce matin-là 
filmeko musikarengatik.

Horiez gain, sorpresa izan da aktore 
onenaren sariarekin: Juliane Moore-ren 
(The Debut) izena aipatzen zuten aho ez 
gutxik, baina beste bi aktorek lortu dute, 
ex aequo: Kate O'Flynn (Tender Loving 
Care) eta Asta Kamma August (Markens 
grode edo Growth of the Soil).

Sorpresarik ez, ordea, publikoaren 
sariarekin. Javier Calvo eta Javier 

Ambrossiren La bola negra fenomenoak 
lortu du, publikoaren artean nota 
bikaina jasota: 10etik 9,4. Bere 
atzetik, hamarren bateko aldearekin, 
Naza pelikula egon da, harrabots 
dezente sortu duena, Palestinako 
genozidioa soldadu israeldarren 
ahotan kontatu duelako. Zuzendariek 
jasandako jazarpenarekiko elkartasun 
mezuak ikusi dira alfonbra gorrian, 
eta aurrekaririk gabeko keinu bat: 
irailaren 28an estreinatu ondoren, 
Interneten ikusgarri jarriko dute, 
dohainik. 

Euskal zineak, iazko edizioan baino 
arrakasta sotilagoarekin, Euskal 
Zinemaren Irizar Saria baino ez du izan: 
Elsa Oliarj-Ines-en Txakun txakür. 

PALMARESA
Urrezko Maskorra: 
Tender Loving Care  

(Mike Leigh)

Zuzendari onena: 
Amanda Kernell  

(Garrat du váinmmu) 

Gidoi onena: 
Mike Leigh 

(Tender Loving Care)

Interpretazio onena  
(ex aequo): 

Kate O’Flynn (Tender Loving 
Care) eta Asta Kamma 

(Growth of The Soil)

Taldeko interpretazio onena: 
Javier Cámara (5 minutos más)

Argazki onena: 
Oskar Dahlsbakken 
(Growth of The Soil)

Jatorrizko musika onena:  
Amine Bouhafa  

(7h40 ce matin-là)

Epaimahaiaren sari berezia: 
Bian jing / Border 

(Ah Biao)

Euskal zinemaren Irizar Saria: 
Txakun txakür

(Elsa Oliarj-Ines)

Publikoaren saria: 
La bola negra

(Javier Calvo eta Javier Ambrossi)

74. Donostiako Zinemaldia

  GORKA PEÑAGARIKANO GOIKOETXEA

Mike Leigh, urrezko 
erretiroa lortuta

  DANI BLANCO / ARGIA CC-BY-SA

Euskal zinemaren gala

Z inemira saria Jose Ramon Soroizek jaso 
du, iaz Maspalomas-engatiko sari potoloa 
jaso ostean. Egile Berriak saria, EITBk 
emandakoa, Alberto Gastesik jaso du, 

"jakinminak markatutako ibilbideagatik". Alauda 
Ruiz de Azuak Gidoilari Onenaren saria jaso 
du, iazko Urrezko Maskorraren irabazle Los 
domingos-engatik; pelikula horrek berak jaso du 
EZAE, zine aretoek ematen duten saria. Ana Díez 
zinema zuzendariak jaso du Euskal Filmotekaren 
saria, 1989tik (Ander eta Yul) hona egindako 
ibilbideagatik.  

Azkenik, Euskal Aktoreen Batasunak Distira 
Saria Aitziber Garmendia aktoreari eman dio 
"intepretazioarekiko konpromisoagatik". 

Urriak 4, 2026

Coward
Zuzendaria: Lukas Dhont
Herrialdea: Belgika – Frantzia – Herbehereak
Iraupena: 127 minutu
Estreinaldia: Abenduan

Lehen Mundu Gerran, frontean, Belgikako tropa barnean, bi gizon gazteren arteko 
maitasuna ikusiko dugu. Baina ez du izan zezakeen kutsu belizistarik, soldaduen 
animoa goratzeko antzezlanean hartuko baitute parte. Armairutik irteteko beldurra eta 
desertatzeko beldurra; zein baino zein.  

Azken agurra
Zuzendaria: Koldo Almandoz
Herrialdea: Euskal Herria
Iraupena: 90 minutu
Estreinaldia: Datorren urtean

40 urte inguruko Tomas da protagonista, kalamidade handiko gizona, gauzak gaizki 
irteten zaizkiona. Drama komiko bat da atsekabez beterik dagoen edozein gizonena. 
Almandozen estiloan, egongo da istorioan trapu zikinik eta misteriorik argitzeke.   

5 minutos más
Zuzendaria: Javier Ruiz Caldera
Herrialdea: Espainia
Iraupena: 92 minutu
Estreinaldia: Urtarrilean

Bikote harremana krisian, landetxe batera asteburua igarotzera joango dira bi 
protagonistak. Etxeko arduradunarekin elkartu, giltzak hartu, eta bakarrik gelditu aurretik, 
ezohiko gertakari bat jazoko da mundu osoan: 18:35ean direnean, 18:30era itzuliko dira 
behin eta berriz. Komedia fantastiko ederra, Berto Romerok idatzitako gidoia. 

Tender loving care
Zuzendaria: Mike Leigh
Herrialdea: Erresuma Batua
Iraupena: 107 minutu
Estreinaldia: Ez dago zehaztuta

Amy eta Rosie dira protagonistak, lanari asko eskaintzen dioten bi gizarte laguntzaile. 
Pertsonen arteko erlazioek duten garrantzia eta zaintzak bizitzetan duen eragin 
eraldatzailearen gaineko aldarri optimista, gizarte politikek zaintza sisteman duten 
eraginaz ahaztu gabe. Elkar ondo tratatzeak eta elkarri eusteak dakarren garapenari 
buruzko lan oso humanoa.

Hainbat gomendio
  GORKA PEÑAGARIKANO GOIKOETXEA  /  MARIA ORTEGA ZUBIATE  /  ENEKO ATXA LANDA

La bola negra
Zuzendaria: Javier Calvo eta Javier Ambrossi
Herrialdea: Espainia
Iraupena: 158 minutu
Estreinaldia: Dagoeneko zinema aretoetan

Federico García Lorcaren amaitu gabeko nobelari beste bizitza bat ematea erabaki 
dute zuzendariek. Nobelako pasarteak, Gerra Zibileko soldadu frankisten eta 
errepublikanoen arteko kontakizuna eta gaur egungo ikerlari gazte baten istorioa 
korapilatuta, homosexualitatearen inguruko lan paregabea sortu dute. Produkzio maila 
izugarriaz eta zinematografia bikainaz baliatuta, ikuslearen sentimenduak ukitzen ditu. 

The debut
Zuzendaria: Jesse Eisenberg
Herrialdea: AEB
Iraupena: 105 minutu
Estreinaldia: Datorren urtean

Etxean kasu zipitzik egiten ez dioten familia bateko ama da Mona Friedman. Lotsa eta 
beldurrak atzean utzita, antzerki amateur batean rol bat lortuko du, eta, pixkanaka, 
antzezten duen pertsonaia ezagutzen hasiko da, lehengo bizitza alde batera utzita. 
Elementu fantastikoak eta benetakoak nahasten dituen komedia freskoa, ikuslea 
Monaren delirioaren lekuko egiten duena. 

Wild Horse Nine
Zuzendaria: Martin McDonagh
Herrialdea: Erresuma Batua
Iraupena: 118 minutu
Estreinaldia: Azaroaren 13an (Hegoaldean)

CIAko bi agente dira Chris eta Lee, Pinocheten estatu kolpea baino hilabete batzuk 
lehenago Pazko Uhartera bidaian doazenak. Chris gaixo dago, dementzia ere badu, 
eta azken bidaia horretan AEBetako kanpo politikako sekretuak –tartean, estatu kolpe 
asko– kontatzeko arrisku handia du. Espioitza eta kontraespioitza, anbiguotasuna eta 
samurtasuna dakartza paregabeki harilkatutako pelikula honek. 

The invite
Zuzendaria: Olivia Wilde
Herrialdea: AEB
Iraupena: 108 minutu
Estreinaldia: Urriaren 16an, Hegoaldean

Bi bikote eta etxe bat. Lehen bikoteak urte mordoa daramatza elkarrekin, eta 
denboraren ajeak pairatzen ditu aspalditik; bigarrena hasi berria da, eta kimika 
sexualak ardazten du harremana. Itxurakeriak eta diplomaziak hasi duen gaualdiak 
euren barrenean aztarrika egitera eramango ditu protagonistak. Gidoi bikain eta 
plano ikusgarriek hausnartzera eramango dute ikuslea.

Esaera zaharra
KOKA EZAZU PUZZLEAREN PIEZA BAKOITZA 

BERE TOKIAN ETA ESAERA ZAHAR BAT 
AGERTUKO ZAIZU.

Gurutzegrama

Anagramak

EZKER-ESKUIN:

1. Irakeko hiria. | Nafarroako udalerria, Malerrekan, Iruñeko merindadean. 2. Dietil eterraren izen 
arrunta. | Hosto iraunkorreko zuhaixka. 3. Garbiketarako ontzia. 4. Kristau apostoluetako bat. 
5. Ar sortzailea. | Zirikatzeak, zirikaldiak. 6. ... egin, agurtu. | Teatroaren zale dena. 7. Mailaz igoa. | 
Lur aldapatsuetan, zati ordeka. 8. Irakinaldi. | Afrikako eta Asiako tximinoak.

GOITIK BEHERA:

1. Pila, multzoa. | Irinez urez eta gatzez egindako oinarrizko jangai. 2. Zalantza partikula. | 
Lantzen den lur zati mugatu. 3. Serbian hitz egiten den serbokroazieraren forma. 4. Pausoak. 
5. Modu. | Ugaritasun atzizkia. 6. Janariez eta edariez mintzatuz, garratz. | Zaletasun atzizkia. 
7. Mina, sufrimendua. 8. Argazkiko urtegia. 9. Kontsonante bikoitza. | Hegala, izkina. 10. Itzuli 
edo ordaindu behar den gauza edo diru. | Garoak, iratzeak. 11. Edalontzi oinduna. 12. Gabeziak. 
13. Arto irinez egindako opil mehe eta biribil, plantxan egosten dena. 14. Aldaketa. 15. Suari 
dariona (pluralean).

HITZ BAKOITZAK AURREKOAK DITUEN 
HIZKI BERAK DITU, BAT IZAN EZIK, BAINA 

BESTELAKO HURRENKERAN.

POZTU

POTIN

ERRAZA

ZAILA

Sudokua
5 2 1 3

5 1 7

8 5

6 9 3 5 2

9 3

2 1 4 8 7 9

6 3 8 4 1

9 5 4 7 6

1 3 6 9 8

8 1 7 4

1

8 5 7

9 4 8 6

8 2

6 1 3 4 8

9 4

2 7 6 9

4 6 7 5 2

1 2 3 4 5 6 7 8 9 10 11 12 13 14 15

1

2

3

4

5

6

7

8

Alaitu

... topo, aurrez aurre

Sega-poto

Ferietako saltoki

Bete

Nekagarri

Urrin

Mingots, min

Ale edukiera neurria

Hitzaldi politiko

Azal mehe, gia

Tanga, poto

Txalupa mota

ERRAZA

ZAILA

526817493
174932586
398546217
942781635
783695124
615324978
867259341
251473869
439168752

527496138
349851627
861723594
786935241
495217863
213648759
638579412
952184376
174362985

ESKER-ESKUIN: 1. MOSUL, OITZ, 2. ETER, MIRTO, 3. 
TERREINA, 4. BARNABE, 5. AITA, ZIRIKETAK, 6. OLES, 
TEATROZALE, 7. GORATUA, ZAPALDA, 8. IRAKIN, 
MAKAKOAK. 
GOITIK BEHERA: 1. META, OGI, 2. OTE, ALOR, 3. 
SERBIERA, 4. URRATSAK, 5. ERA, TI, 6. MIN, TUN, 7. 
OINAZEA, 8. IRABIA, 9. TT, ERTZA, 10. ZOR, IRAK, 11. 
KOPA, 12. EZAK, 13. TALO, 14. ALDA, 15. KEAK.

ANAGRAMAK
POZTU
TOPOZ
OPOTS
POSTU
OSATU
ASTUN
USAIN
SAMIN
IMINA
MITIN
MINTZ
ONTZI
POTIN

ATSOTITZA
GAZTEAK BURURIK EZ, 

ZAHARRAK INDARRIK EZ

EBAZPENAK

Heriotzaren bueltan umorea egitea, 
hori da, sinple eta ez oso modu 
eskuzabalean esanda, Rigor mortis 

antzezlanak itxuran proposatzen duena, 
eta horrela, sinplean, grazia gutxi egin 
dezake agian ideiak. Heriotza larria 
baita, benetakoa, eta zer esan ezbeharrak 
ingurukoen artean uzten duen hutsuneaz. 
Hutsune horren bueltan, edo horrekin 
batera, ordea, aurrera jarraitzen du 
bizitzak, eta gordean zeuden gauzak 
agertzen dira argitara, loturak estutzen 
dira, edo askatzen...

Heriotzaren tragedian barreak izan 
dezake lekua, jakina, eta izan dezake 
lekua txiste txarrak (edo onak), barreak 
barrenak askatzen laguntzen baitu. 
Horren izpiak harrapatu eta erakusten 
ditu, modu entretenigarrian erakutsi ere, 
Dorleta Urretabizkaiaren obra honek. 
Galeraren aurrean galduta ibili ohi 
garenean ingurukoen artean heldulekuak 
topatzen ditugu, antzezlaneko lau 

emakume protagonistek hala: Rufinoren 
heriotzak ezinbestean elkartzen baititu 
urte luzez sekretuek eta gaizki ulertuek 
banatutakoak.

Sartzeko ilaran batek “aste osoa 
daramate hor barruan” esan du, eta 
aurrestreinaldiko emanaldian nabaritu 
da hori, erritmoa baretu gabe aritu baitira 
aktoreak, bikain, bizia den testuari behar 
duen mailan eusten. Gortina zabaldu 
denean Ikeako katalogotik ateratako 
sukalde-egongela oso bat agertu da 
taula gainean, eta publikoari bizkarrez 
dagoen sofatik ateratzen den txapinaz 
jantzitako oin parea, hil berriaren 
gorpuaren erakusgarri. Angela (Aizpea 
Goenaga), Rufinoren emaztea, telefonoz 
ari da, negarrez eta desesperazio 
amorruz, tanatoriokoarekin huts egitera 
kondenatutako elkarrizketa elebidunean, 
Eusebi (Joseba Apaolaza) bizilaguna, 
ondoan, lagundu nahian edo. Geroago 
agertuko dira Miren alaba (Dorleta 

Urretabizkaia bera) eta Nahia biloba 
(Garazi Urkola). Ikusten ez duguna da 
obrari martxan jartzeko eta jarraitzeko 
aitzakia ematen diona: Rufinori hiltzean 
geratu zaion rictusa. Ahoa zabalik dago, 
Gernika koadroko zaldia bezala, eta ez 
dezala, faborez, inork horrela ikus!

Ustekabe batetik bestera asko dira 
momentu komikoak, eta asko hizkuntza 
bihurrituz asmatutako txiste eta ateraldiak, 
Sarobe barrez leherrarazi dutenak behin 
baino gehiagotan. Sekretuen askatze 
horretan egiten du aurrera antzezlanak, 
heriotzaren tristuratik “kamamila” 
infusioa edan osteko barre erlaxatu 
zororaino, onarpenetik pasatuta: batak 
bestea den moduan ikusi eta sekretuen 
azpiko loturak agerian jartzetik. Trama 
jostaria da, kaotikoa, baina batetik bestera 
atoian eramaten duena ikuslea, gehiegi 
pentsatzeko tarterik utzi gabe (batzuetan 
hori ere ez dago gaizki, e), azken herenean 
dena lehertzean goia jo arte.  

Sekretuen azpiko 
loturak

RIGOR MORTIS
KONPAINIAK: Tanttaka eta Txalo.
ANTZEZLEAK: Dorleta Urretabizkaia, Garazi Urkola, 
Aizpea Goenaga eta Joseba Apaolaza.
EGILEA: Dorleta Urretabizkaia. 
ZUZENDARITZA: Mireia Gabilondo.
NON: Sarobe Arte Eszenikoen Gunean, Urnietan 
(Gipuzkoa).
NOIZ: irailaren 6an.

  PERU IPARRAGIRRE

KULTUR-KRITIKAK

 LIBURUA

P atxi  Zubizarretaren istorio 
honetako protagonista, Gaspar, 
ikasketak ongi ateratzen dituen 
m u t i k o a  d u g u ,  n o t a  o n a k 

irakasgai guztietan… heziketa fisikoan 
izan ezik. Hor du arazo potolo bat 
Gasparrek, are potoloagoa gimnasiako 
zaldia saltatu behar duenean: “Ez diot 
beldurrik korrika egiteari. Ez zait axola 
helmugara ufaka eta azkena iristea, 
edo lasterketa probetan kontrol txarrak 
ateratzea. Ez diot beldurrik futbolean 
jokatzeari (…) Egia esan, komuneko 
ispiluak beldurtzen nau ni, apur bat 
(…) Baina gehien-gehien beldurtzen 
nauena gimnasiako zaldia da, gainetik 
jauzi egiteak”.

Gasparrek asko eta gaizki jaten du; 
lodia da eta eskolan Zero deitzen diotela 
deskubritu du: “Herenegun deskubritu 

nuen, ustekabean, patioko komunean 
sartu nintzen batean. Hara non, atearen 
atzealdean, errinozero baten marrazkia 
topatu nuen, eta, azpian, nire izena: 
GASPAR”.

Ikusi ahal izan den bezala Gaspar bera 
dugu narratzailea, irakurlea errazago 
identifikatuko da berarekin eta, horrela, 
mutikoaren beldurrak, usteak, gabeziak, 
makalaldiak… ezagutuko ditugu. Nola 
ezkutatzen den, nola saiatzen den 
gimnasiako irakaslea engainatzen, 
nola egiten dioten barre ikaskideek eta 
nola egiten dion aurre erasotzen duen 
irakasle zitalari. 

Baina horien guztien ondoan 
Gasparren beste aldea ere ikusiko 
dugu, ikaskideei laguntzen, arazoa 
onartzen eta, poliki-poliki, beldurrak 
gainditzen. Ikusiko dugu Gaspar ondo 

jaten ikasten, lagunekin dibertitzen 
eta kirola egiten, mundua beste modu 
batean ikusten.

Azkar irakurtzen den lana egin du 
Zubizarretak, ahotsa eta tonuarekin 
asmatuta, protagonistaren garapenaren 
lekuko izanik eta prozesu horretan 
bizitzako arazoei aurre egin behar 
diegula erakutsita.

Liburuko azken hogei orrialdeak 
ariketak dira, klasean lantzeko edo 
irakasleak irakurritakoa kontrolatzeko. 
Ulertzekoa da klasean hori batzuek 
erabili nahi izatea baina, nire ustez, 
soberan daude. Literaturaren helburu 
nagusia beti izan behar da irakurlearen 
plazera eta hori, azken orri horiek gabe, 
ederki lortzen da irakurtzeko liburu arin 
eta, era berean, gogoetarako sendoa den 
honetan. 

   XABIER ETXANIZ ERLE

PATXI ZUBIZARRETA
ILUSTRAZIOAK:
MARIA BRENN
GILTZA, 2026

Beldurrak gainditzen

 MUSIKA

‘THE ODYSSEY’  (ODISEA)
CHRISTOPHER NOLAN
2026

K lasiko moderno deitzen zaie XX. 
edo XXI. mendean idatzi diren 
obra garrantzitsuei; 1984 edo 
Gatsby Handia lirateke bi adi-

bide, biak XX. mendean idatziak, eta 
literatura unibertsalaren izar bihur-
tuak. Baina zer gertatzen da Odisea edo 
klasiko bat modernizatzen saiatzen ga-
renean? Christopher Nolan zuzendari 
ospetsuak beste hiperprodukzio erral-
doi bat argitaratu du, Odiseoren etxera 
bueltako bidaia kontatzeko, Troiako 
gerrako garaipenaren ostean.

Greziako kondairetan ohikoa den 
legez, gai unibertsalen inguruan mintzo 
da istorioa, jainkoen eta mitoen irudiez 
baliatuta, haiei gorputza eman ahal 
izateko. Filma, nire iritziz, kapaz da errua 
eta ardura gai unibertsalen inguruan 

mintzatzeko, estilo modernoagoa erabilita, 
elkarrizketetan, batez ere. Eta, jakina, 
teknika zinematografikoei esker: Homerok 
ez zekien zer ziren efektu bereziak, ezta 
IMAX kamera hain polemikoak ere.

Nolanen ohiko estiloa erabilita, ia 
hiru orduko pelikula oso erraz ikusteko 
modukoa da, muntaia izugarri azkar 
eta konprimatua erabilita ikuslearen 
arreta mantentzen baitu amaierara arte. 
Muntaia mota hori itogarria ere bada, 
akaso, batzuetan, baina nahiago dut 
erritmo azkarreko film luzea, pelikula 
geldo eta aspergarria baino.

Alabaina, behin modernizatzen 
jarrita, filmak Bechdelen testa ere 
ez pasatzea ez da batere atsegina: 
emakumeen rolak ez dira oso 
garrantzitsuak, eta, hitz egitea tokatzen 

bazaie (egin galde, bestela, Zendayari), 
beti gizonen eta haien istorioaren 
inguruan mintzatzen dira. Bestalde, 
Hollywoodeko aktore famatuen bizeps 
itzelek eta zimurrik gabeko aurpegiek 
enbarazu egin didate kontakizuna 
sinesteko garaian: Matt Damon, Charlize 
Theron eta Anne Hathaway ikusi ditut, 
ez Odiseo, Kalipso eta Penelope. Egungo 
edertasun kanonak dira ikusgarri 
klasiko modernizatu honetan.

Ikusteko oso erraza da The Odissey, 
krispetak hartu eta zinean arratsalde 
pasa egiteko horietakoa. Entretenigarria 
eta produkzio maila izugarrikoa, gustura 
ikustekoa; kritika oso onak jaso ditu, eta 
sariak ere irabaziko ditu, ziur. Baina 
modernizazioaren odisea handi egin 
zaio, beharbada. 

Klasiko 
modernizatua?

  ENEKO ATXA LANDA

ZER: Filma
HERRIALDEA: Erresuma Batua
IRAUPENA: 172 minutu
NON IKUSI: Zinema aretoetan

D ena da politikoa. Baina bueno, 
h o r i  h o n e z k e r o  j a k i n g o 
duzue. Zuek ARGIA irakurtzen 
d u z u e .  Z u e k  i n f o r m a t u t a 

zaudete. Zuek ez zaituztet despistatuta 
harrapatuko esaten badizuet panda 
hartzak ere oso politikoak direla –oso 
politak izateaz gain–.

Eta ez, ez naiz ari arrazakeriaren 
aurkako grafiti hark zioenaz –“Izan 
panda bezala: zuria da, beltza da, asiarra 
da”–, zeina lema originala iruditu 
baitzitzaidan, soloke panda bezalakoa 
izateak, zentzu hertsian hartuz gero, esan 
nahi du desagertzeko arriskuan egon 
den espezie bateko kide ere bazarela 
eta, klaro, horrek asko mugatzen du 
mezuaren eraginkortasuna, batez 
besteko Joxemarik nahiago izango baitu 
arratoi arrazakoa-edo izan: grisa, ez oso 
atsegina; are gehiago, hozkia ematen 
duena, baina mundu osoan ugari-ugaria 
–hegemonikoa, normala; erdi-faxista, 
azken finean–. 

Total, arriskuan zegoenez, begi-
zulo beltzekiko hartza banbu-basoetan 
dingilizka maizago ikusteko neurri 
gogorrak hartu direla. Hartu dituela. 
Txinako gobernuak, alegia. Txorrada 
gutxi: hamar urterainoko kartzela-
zigorrak daude han panda-ehizan 
harrapatzen dutenarentzat –2016ra arte 
ehiztaria balaz pasatzeko aukera ere 
bazegoen, gutxitan aplikatu zen arren–; 
eta deforestazioa eteteko erabakiak 
edo panda-erreserbak sortzeko politika 
eraginkorrak gehituta, emaitza onak lortu 
dituzte. Baina aber, ez flipatu gehiegi, 
panda gutxi dago-eta oraindik: 2.600 
inguru, 1.900 bat besterik ez bizitza 
basatia egiten.

Animalia bakana da beraz; animalia 
maitagarria ere bai; eta mundu osoan 
da ezaguna. Eta zer egiten du edozein 
boteredunek hiru osagai horiek dituen 
zerbait bere eskuetara iristen bada? 
Ba, negozioak, noski. Baina horrela 
esatea itsusia geratzen denez, negozioak 

nazioarteko eskala daukanean beste 
modu batera deitzen zaio: diplomazia. Eta 
Txinak urtetan landu du ildo diplomatiko 
bat panda hartzak truke-txanpon gisa 
erabilita.

Hasieran “oparitu” egiten zituen –
seguru atzetik beste bisnes batzuk 
bazeudela, baina tira, hartzak doan 
bidaltzen zituzten–: Maok adiskidetasun-
seinale gisa 24 helarazi zizkien Sobietar 
Batasuneko, Ipar Koreako, AEBetako 
edo Erresuma Batuko zoologikoei. 
Famatuenak, segur aski, 1972an Richard 
Nixonekin bildu ostean Washingtongo 
Smithsonianera igorritako Ling-Ling 
eta Hsing-Hsing pandak izango dira, 
marka guztien petatzaile: 20.000 bisitari 
lehenbiziko egunean; urtea bukatzerako 
milioi bat lagunetik gora zooan lerde-
jario –super moñoñoak dira, izan ere–. 

Mendebaldeko herrialdeak panda-
mandangarekiko adikzioa garatzen hasi 
ziren, noski. Eta orduantxe –1980ko 
hamarkadan–, Txinak politika aldatu. 
Fini opariak, ordutik aurrera maileguan 
bakarrik utziko zituen, hamar urterako 
gehienez eta baldintza txorrotx 

samarrekin: urtean milioi bat dolarrera 
(878.812 euro) iritsi daitekeen alokairua 
kobratzen du panda bikote bakoitzeko, 
eta legez zehaztuta dago animalia guztiak, 
baita atzerrian jaio daitezkeen kumeak 
ere, Txinaren jabetzakoak direla. Gainera, 
Beijingek erabakitzen duenez noiz eta 
nori ireki pandak harreran hartzeko 
aukera, kasik Txinarekiko harremanak 
zertan diren neurtzeko termometro 
bihurtu da kontua.

Pandak, esandakoa, oso gauza 
politikoa dira. Horregatik, joan den 
igandean Atlantako (AEB) aireportura 
iritsi diren Ping Ping eta Fu Xuang panda 
hartzen notiziak zer esan nahi duen 
dezifratu nahian hasi dut astea. Ea Txinak 
zoologiko usamerikar batera haiek bidaliz 
distentsioa bultzatu nahi duen, tenk-tenk 
dagoen nazioarteko panorama baretzeko. 
Edo sinpleagoa ote den kontua: Trump 
intelektualki zortzi urteko haur bat dela 
jabetuta, Xi Jinpingek pelutxe pare bat utzi 
nahi izan ote dizkion, haiekin entretenitu 
dadin Asiako erraldoiak munduko lehen 
potentzia bilakatzeko bidea lasai-lasai 
egiten jarraitu bitartean. 

Pandaren diplomazia
  GORKA BEREZIARTUA MITXELENA



Liburuaren solasaldi bira

Zure herrian aurkezpena antolatzeko solasaldiak@argia.eus / (+34) 943 37 15 45

Iñaki Etxebeste, Jakoba Errekondo eta Markel Arriolabengoa egileak.

URRIAK 1, ARAMAIO
18:30, Kultur Etxea.

URRIAK 23, ARAITZ  
18:30, udala.

URRIAK 25,, BALIARRAIN

URRIAK 28, IRUÑEA  
19:00, Hizkuntza Eskola Ofiziala.

AZAROAK 6,, GABIRIA

AZAROAK 13, ARANO 

AZAROAK 24,, ZESTOA 
18:00.  

ABENDUAK 12,, SORALUZE  
19:00, KLB8 aretoa (Kalebarren kalea 6)

URRIAK 16, BERRIATUA
18:00

URRIAK 16, LAKUNTZA
Liburutegia

URRIAK 27, LAZKAO
18:30, Gerriko txokoa

URRIAK 28, ESKORIATZA

URRIAK 31, ARANTZA

ABENDUAK 17, BAZTAN
19:00, Anizko herriko elkartea

KOMIKIAREN
AURKEZPENAK

Zure herrian aurkezpena antolatzeko solasaldiak@argia.eus

XX. mendeko langileen aurkako 
sarraskirik handienari buruzko lana

Irailak 27  Portugalete. 
VIII. Edizioa Liburu,  
Fanzine eta Material  
Politikoaren Azoka
12:00

Irailak 29  Iruñea.  
Katakrak  
19:00 

Urriak 2  Orereta.  
Noski! 
liburudenda 
19:00

Urriak 17  Donostia.  
Egiako Ebla 
liburudenda  
18:00

Urriak 22  Donostia. 
Antiguotarrak  
elkartean,  
Matia kalean 19:00

Urriak 31  Donostia.
CNTren egoitzan,  
Olaeta Plazan 
18:00

Azaroak 5  Zaldibia . 
Karreane 
Kulturetxean 
18:30

Azaroak 6  Irun
Hazia elkartean 
18:30

Azaroak 12  Zumaia
Inpernupen 
18:30

Azaroak 20
Hernanikomik azoka, 
Atsegindegi plazan  
17:30

Bigarren 
argitaraldia


